საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს
ქალბატონ ეკატერინე ტიკარაძეს

მინისტრის პირველი მოადგილის
თამარ გაბუნიას
მოხსენებითი ბარათი
ქალბატონო ეკატერინე,
წარმოგიდგენთ „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322, „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - საგანგებო სიტუაციების კოორდინაციისა და გადაუდებელი დახმარების ცენტრის მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ“ საქართველოს მთავრობის 2015 წლის 9 ნოემბრის №565 და „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ მომსახურების გაწევის ვადის, სახეების, საფასურის გადახდისა და გადახდილი საფასურის დაბრუნების წესის დამტკიცების შესახებ  საქართველოს მთავრობის 2015 წლის 14 სექტემბრის №468 დადგენილებების ცვლილების პროექტებს.
მოგახსენებთ, რომ აღნიშნული საქართველოს მთავრობის დადგენილებების ცვლილების პროექტები მიზნად ისახავს ახალი კორონავირუსით  (SARS-CoV-2) გამოწვეული ინფექციის (COVID-19) ტესტირების ხელმისაწვდომობის გაზრდას. 
კერძოდ, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილების ცვლილების პროექტით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − საგანგებო სიტუაციების კოორდინაციისა და გადაუდებელი დახმარების ცენტრს (შემდგომში - ცენტრი) ევალება უზრუნველყოფს, ახალი კორონავირუსით (SARS-CoV-2) გამოწვეული ინფექციის (COVID-19) ტესტირების მსურველი პირისათვის ტესტირების უზრუნველყოფა, უშუალოდ ცენტრის და/ან ახალი კორონავირუსით (SARS-CoV-2) გამოწვეული ინფექციის დიაგნოსტიკის უზრუნველყოფის კომპონენტის განმახორციელებელი/მიმწოდებელი დაწესებულებების მეშვეობით, დადგენილი მომსახურების საფასურის საფუძველზე.  აღნიშნული საშუალებას მისცემს დაინტერესებულ პირებს, მათ შორის უცხო ქვეყნის მოქალაქეებსა და წარმომადგენლობებს, მიიღონ ოპერატიული, დროული და მაღალი ხარისხის, სანდო მომსახურება მათ შორის სასაზღვრო პუნქტებზე. ასევე, ზემოხსენებული პირებს დაჩქარებული ტესტირება საშუალებას მისცემს მოკლე დროში მიიღონ დაჩქარებული, მაღალი ხარისხის მომსახურება. აღნიშნული მომსახურება მნიშვნელოვნად გაზრდის ქვეყანაში „ახალი კორონავირუსით (SARS-CoV-2) გამოწვეული ინფექციის (COVID-19) ტესტირებულთა რიცხვს და ასევე შესაძლებელი იქნება დროის მოკლე მონაკვეთში მიიღოს ტესტირების მსურველმა პირმა, მათ შორის უცხო ქვეყნის მოქალაქეებმა და წარმომადგენლობებმა სწორი ტესტირების შედეგი.
ამასთან, ზემოაღნიშნული მომსახურების საფასური განისაზღვრა „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - საგანგებო სიტუაციების კოორდინაციისა და გადაუდებელი დახმარების ცენტრის მიერ მომსახურების გაწევის საფასურის, მისი გადახდის, გადახდილი საფასურის დაბრუნებისა და საფასურის გადახდისაგან გათავისუფლების წესის დამტკიცების შესახებ“ საქართველოს მთავრობის 2015 წლის 9 ნოემბრის №565 დადგენილების ცვლილების პროექტით. საფასური მოიცავს ადგილზე მომსახურებას (ნაცხის აღება), ნიმუშის ტრანსპორტირებას ლაბორატორიამდე და „ახალიკორონავირუსით (SARS-CoV-2) გამოწვეული ინფექციის (COVID 19) დიაგნოსტიკის“ კომპონენტში ჩართული ლაბორატორიის მომსახურებას. PCR. SarsCoV2.1 - პჯრ რეალურ დროში კორონავირუსის დეტექციისთვის (SARS CoV2 RT PCR არაუმეტეს 6 საათისა) და PCR. SarsCoV2.2 - პჯრ რეალურ დროში კორონავირუსის დეტექციისთვის (SARS CoV2 RT PCR) მასალის აღების გათვალისწინებით განსაზღვრული მომსახურების საფასური ერთჯერადად 10 პირის და მეტის ტესტირების შემთხვევაში შესაძლებელია შემცირდეს და შემცირებული საფასური განისაზღვრება ცენტრის დირექტორის ბრძანებით. 	Comment by lela: აქ და 322-ში განსხვავებული ჩანაწერია - 322-ში არის განმახორციელებელიც (როგორც გადაწყდება ისე გავასწორებ ორივეგან) 
დამატებით მოგახსენებთ, რომ „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ მომსახურების გაწევის ვადის, სახეების, საფასურის გადახდისა და გადახდილი საფასურის დაბრუნების წესის დამტკიცების შესახებ  საქართველოს მთავრობის 2015 წლის 14 სექტემბრის N468 დადგენილებაში ცვლილების პროექტი მიზნად ისახავს ცენტრის მიერ გასაწევი მომსახურების ჩამონათვალის გაფართოებას და ახალი კორონავირუსით (SARS-CoV-2) გამოწვეული ინფექციის (COVID-19) ტესტირების ხელმისაწვდომობის გაზრდას.
მოცემულ ეტაპზე დადგა სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისთვის ორი განსხვავებული სერვისის დამატების საჭიროება. კერძოდ, წარმოდგეილი პროექტით დაემატა ორი ტიპის მომსახურება: (1) გამოიყო და ცალკე განფასდა მხოლოდ ლაბორატორიული  მომსახურება, ნიმუშის აღების და ტრანსპორტირების გარეშე და (2) უსიმპტომო ჯგუფებში პულირების მეთოდის გამოყენებით. 
ცვლილებების განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.
გთხოვთ, თქვენს გადაწყვეტილებას.
თქვენი თანხმობის შემთხვევაში, გთხოვთ, დაავალოთ შესაბამის სამსახურს საჭირო ღონისძიებების გატარება.

